
				இப்பக்கம் மெய்ப்பு பார்க்கப்படவில்லை
அரசியல் அதிகாரம் 40

தொட்டனைத்து ஊறும், மணற்கேணி;-மாந்தர்க்குக் கற்றனைத்து ஊறும், அறிவு. 396 மணல் கேணியில் தோண்டிய அளவுக்குத் தண்ணி பெருகி வரும். அதுபோல, படித்த அளவுக்கு மக்களுக்கு அறிவு வளர்ச்சி அடையும்.

யாதானும் நாடு ஆமால், ஊர் ஆமால், என், ஒருவன் சாம் துணையும் கல்லாதவாறு? 397 படித்தவனுக்கு எந்த நாடும், எந்த ஊரும் சொந்த நாடும், சொந்த ஊரும் போல இருக்கும். இப்படி இருக்கும் போது, ஒருவன் சாகும் வரையும்கூட, படிக்காமல் இருப்பது ஏன்?

ஒருமைக்கண் தான் கற்ற கல்வி ஒருவற்கு எழுமையும் ரமாப்பு உடைத்து. 398 இந்தப் பிறப்பில் ஒருவர் கற்ற கல்வி, அடுத்து வருகின்ற ஏழு தலை முறைக்கும் நன்மை தரும்.

தாம் இன்புறுவது உலகு இன்புறக் கண்டு காமுறுவர், கற்று அறிந்தார். 399 தாங்கள் இன்பம் அடைவதற்குக் காரணமான கல்வி அறிவினால், உலகமும் இன்பம் அடைவதைப் பார்த்து, அறிவாளி, அவர்கள் மேலும் படிக்க வேண்டும் என்று ஆசைப்படுவார்.

கேடு இல் விழுச் செல்வம் கல்வி; ஒருவற்கு மாடு அல்ல, மற்றையவை. 400 ஒருவருக்கு அழியாத சிறந்த செல்வம் கல்விதான்! மற்ற பொருள்கள் யாவும் சிறப்புடையவை அல்ல.

